
Höfundur: Kristófer fæddist 29. júní árið 1996 og er 
uppalinn á suðurnesjunum. Ég hóf skólagöngu mína í 
Heiðarskóla og gekk svo til Menntaskólans við Hamrahlíð 
þar sem ég útskrifast af náttúrufræðibraut árið 2016. Eftir 
tveggja ára fjarveru frá skóla var loks ákveðið að fara í 
Lyfjafræðinámið vegna þeirra spennandi tækifæra sem 
það opnar fyrir. Kristófer tók alltaf virkan þátt í Tinktúru, 
nemendafélagi lyfjafræðinema við HÍ og var 
nýnemafulltrúi og svo formaður félagsins ásamt því að 
sinna smærri embættum seinni ár námsins. Kristófer hefur 
starfað í apóteki samhliða náminu ásamt því að hafa 
stofnað til hlaðvarpsins Virka Efnið með vinum mínum. 
Virka Efnið miðar að því að koma fram lyfjafræði á 
fræðandi og skemmtilegan hátt. 
 
Stuttur útdráttur úr ritgerð: Kannabisnotkun hefur fylgt manninum um langt skeið og má 
rekja lækningarlega notkun kannabisjurtarinnar til Ayurveda og fornra kínverskra 
lækningarrita. Nýlega hafa lyfjafræðilegir kostir kannabinóíða vakið athygli sem hefur leitt 
til lyfjaþróunar. Það hafa að minnsta kosti tvö lyf ratað á markað í Evrópu. Annað þeirra 
(Sativex®) er notað í fullorðnum einstaklingum með heila- og mænusigg (e. multiple 
sclerosis, MS) og hitt lyfið (Epidyolex®) sem inniheldur hreint kannabidíól (CBD) er notað 
í einstaklingum tveggja ára og eldri með sjaldgæfar gerðir af flogaveiki. 
Markmið verkefnisins var að þróa aðferð til útdráttar á CBD úr iðnaðarhampi sem 
ræktaður er á Íslandi og hanna öfluga UPLC-UV aðferð til efnagreininga á útdrætti. 
Metanól og Etanól voru notaðir sem leysar til útdráttar og munur á styrkleika CBD í þeim 
var mældur. Einnig var muninurinn á styrk CBD sem mældist í blómum og laufum á 
plöntuefninu greindur. Önnur aðferð var prófuð með það að markmiði að auka styrk 
CBD í útdrætti með kaldbleytingu á plöntuefni fylgt eftir af vökva-vökva sýru-basa úrhlutun 
á útdrættinum. Magngreining sýndi að metanól útdráttur inniheldur talsvert hærri styrk 
CBD en etanól útdráttur. Einnig sást greinilegur munur á milli blóma og laufa, þar sem 
blómin sýndu markvert hærri styrk af CBD en laufin. Sýru-basa úrhlutunin sýndi aukin 
styrk CBD í útdrættinum miðað við metanól útdráttinn. Tilvist annarra kannabinóíða var 
svo staðfest með notkun UPLC-MS. Rannsóknin er framlag til þróunar á CBD 

útdráttaraðferðum með því að bera kennsl á mikilvægi aðferðar til útdráttar og hvaða 
hlutar plöntunnar er notaður. 
 


